КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ

Коми Республикаса медицина организацияясын Коми Республикаса олысьяслы медводдза медико-санитарнӧй, торъя отсӧг, сы лыдын вылыс технологияа, медицина отсӧг, регыдъя, сы лыдын регыдъя торъя, медицина отсӧг да паллиативнӧй медицина отсӧг сетӧм котыртан пӧрадок йылысь
“Россия Федерацияын гражданалысь дзоньвидзалун видзан подувъяс йылысь” Федеральнӧй оланпаслӧн 16 статьяса 1 юкӧнлӧн 5 пунктув,  «Коми Республикаын гражданалысь дзоньвидзалун видзан юкӧнын ӧткымын мог йылысь» Коми Республикалӧн Оланпаслӧн 5 статьяса 1 юкӧнлӧн 6 пунктув серти Коми Республикаса Веськӧдлан котыр шуис:

1. Вынсьӧдны Коми Республикаса медицина организацияясын Коми Республикаса олысьяслы медводдза медико-санитарнӧй отсӧг, торъя отсӧг, сы лыдын вылыс технологияа, медицина отсӧг, регыдъя, сы лыдын регыдъя торъя, медицина отсӧг да паллиативнӧй медицина отсӧг сетӧм котыртан пӧрадок содтӧд серти.

2. Тайӧ Шуӧмыс вынсялӧ сійӧс официальнӧя йӧзӧдӧмсянь дас лун кольӧм бӧрын.
Коми Республикаса Юралысьӧс 

Медводдза вежысь                                                            

 А. Чернов     

Сыктывкар

2013 вося йирым тӧлысь 8 лун
388 №   

ВЫНСЬӦДӦМА
Коми Республикаса Веськӧдлан котырлӧн

2013 во йирым тӧлысь 8 лунся 388 №-а шуӧмӧн 
(содтӧд)

Коми Республикаса медицина организацияясын Коми Республикаса олысьяслы медводдза медико-санитарнӧй отсӧг, торъя отсӧг, сы лыдын вылыс технологияа, медицина отсӧг, регыдъя, сы лыдын регыдъя торъя, медицина отсӧг да паллиативнӧй медицина отсӧг сетӧм котыртан 
ПӦРАДОК
1. Тайӧ Пӧрадокыс урчитӧ Коми Республикаса медицина организацияясын Коми Республикаса олысьяслы медводдза медико-санитарнӧй отсӧг, торъя отсӧг, сы лыдын вылыс технологияа, медицина отсӧг, регыдъя, сы лыдын регыдъя торъя, медицина отсӧг да паллиативнӧй медицина отсӧг сетӧм котыртан правилӧяс.

2. Коми Республикаса медицина организацияясын медводдза медико-санитарнӧй отсӧг, торъя отсӧг, сы лыдын вылыс технологияа, медицина отсӧг, регыдъя, сы лыдын регыдъя торъя, медицина отсӧг да паллиативнӧй медицина отсӧг сетӧм котыртсьӧ медицина организацияясын, кодъяс участвуйтӧны Коми Республика мутасын гражданалы дон босьттӧг медицина отсӧг сетӧм серти канму гарантияяслӧн мутас уджтас збыльмӧдӧмын (водзӧ – мутас уджтас).

3. Мутас уджтас серти Коми Республикаын медводдза медико-санитарнӧй отсӧг, торъя отсӧг, сы лыдын вылыс технологияа, медицина отсӧг, регыдъя, сы лыдын регыдъя торъя, медицина отсӧг да паллиативнӧй медицина отсӧг сетӧм котыртсьӧ медицина организацияясын, кодъяс участвуйтӧны Коми Республика мутасын гражданалы дон босьттӧг медицина отсӧг сетысь медицина организацияяс йылысь юӧръяссӧ йӧзӧдӧ Коми Республикаса йӧзлысь дзоньвидзалун видзан министерство “Ӧтуввез” юӧр да телекоммуникационнӧй везйын Министерстволӧн официальнӧй сайт вылын мутас уджтас официальнӧя йӧзӧдан лунсянь 10 уджалан лун чӧжӧн.

4. Коми Республикаса медицина организацияясын медводдза медико-санитарнӧй отсӧг, торъя отсӧг, сы лыдын вылыс технологияа, медицина отсӧг, регыдъя, сы лыдын регыдъя торъя, медицина отсӧг да паллиативнӧй медицина отсӧг сетсьӧ медицина отсӧг сетанног да медицина отсӧг стандартъяс серти, кутшӧмъясӧс вынсьӧдӧма федеральнӧй олӧмӧ пӧртысь власьт уполномочитӧм органӧн.

5. Федеральнӧй олӧмӧ пӧртысь власьт уполномочитӧм органӧн медицина отсӧглӧн ӧткымын сикас (профиль кузя) сетӧмын вынсьӧдӧм пӧрадокъяс серти Коми Республикаса йӧзлысь дзоньвидзалун видзан министерство  ыстӧ пациентъясӧс Коми Республикаса медицина организацияясӧ медицина отсӧг сетан тшупӧдсӧ тӧд вылын кутӧмӧн.

6. Кор торъя медицина организацияын амбулаторнӧя бурдӧдӧм нуӧдӧмысь пӧльзаыс абу да (либӧ) кор медицина показаниеяс серти абу позянлуныс нуӧдны содтӧд видлалӧмъяс, сэк тайӧ медицина организацияыс ыстӧ пациентӧс мӧд медицина организацияӧ содтӧд видлалӧмъяс нуӧдӧм да (либӧ) бурдӧдӧм могысь, сы лыдын стационарнӧя.

7. Кор торъя медицина организацияын специализированнӧй медицина отсӧглӧн ӧткымын сикас сетан позянлуныс абу, сэк тайӧ медицина организацияыс урчитан пӧрадокын ыстӧ гражданинӧс Коми Республикаса мӧд медицина организацияӧ, кодлӧн эм лӧсялана лицензия.

8. Кор Коми Республикаса медицина организацияясын  торъя медицина отсӧглӧн ӧткымын сикас (профиль кузя) сетан позянлуныс абу, сэк Коми Республикаса йӧзлысь дзоньвидзалун видзан министерство могмӧдӧ Коми Республикаса йӧзӧс торъя медицина отсӧглӧн ӧткымын сикасӧн (профиль кузя) Россия Федерацияса мукӧд субъектлӧн медицина организацияясын, федеральнӧй медицина организацияясын, мӧд медицина организацияын  федеральнӧй олӧмӧ пӧртысь власьт уполномочитӧм органӧн урчитӧм пӧрадокын, а сідзжӧ Коми Республикаса республиканскӧй сьӧмкудйысь сьӧм тшӧт весьтӧ “Дзоньвидзалун видзӧм” юкӧн кузя.

9. Вылыс технологияа медицина отсӧг сетӧм могысь Коми Республикаса йӧзлысь дзоньвидзалун видзан министерство ыстӧ Коми Республика мутасын олысь пациентъясӧс медицина организацияясӧ, кодъяс сетӧны вылыс технологияа медицина отсӧг Россия Федерацияса министерстволы федеральнӧй сьӧмкудйын урчитӧм сьӧмкуд ассигнованиеяс тшӧт весьтӧ, сы лыдын Россия Федерацияса субъектъяслӧн сьӧмкудъяслы сетӧм субсидияясӧн,  федеральнӧй олӧмӧ пӧртысь власьт уполномочитӧм органӧн урчитӧм пӧрадок серти.
Л.П. Христофорова - 4446 пас

